	



ԱՄՓՈՓ ՏԵՂԵԿԱՆՔ


««Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին»  ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ԿԱ պետական գույքի կառավարման վարչություն

(31.07.2017թ. №01/22.11/4925-17)

	     Նախագծի վերաբերյալ հայտնում են, որ ՀՀ կառավարությանն առընթեր պետական գույքի կառավարման վարչությունն սկզբունքային առարկություններ  չունի, միաժամանակ առաջարկում  են  նախագծի  վերնագրում  «գույք  օտարելու մասին»   բառերը   փոխարինել «գույք ամրացնելու մասին»  բառերով:

	Ընդունվել է

	ՀՀ ֆինանսների նախարարություն 
(04.08.2017թ. №01.1/9-5/14194-17)

	Որոշման նախագծի վերաբերյալ առաջարկություններ չունեն
	

	ՀՀ բնապահպանության նախարարություն

(04.08.2017թ. №1/04.3/11840-17)

	Որոշման նախագծի 3-րդ կետում ««Հայաստանի Հանրապետության բնապահպանության նախարարության աշխատակազմ» պետական կառավարչական հիմնարկին» բառերը փոխարինել «Հայաստանի Հանրապետության բնապահպանության նախարարության բնապահպանության և ընդերքի տեսչական մարմնին» բառերով:

	Ընդունվել է

	ՀՀ արդարադատության նախարարություն

(07.08.2017թ. №01/13806-17)

	1. Նախագծի վերնագրում խոսքը գնում գույք օտարելու մասին, մինչդեռ նախագծում նմանատիպ որևէ դրույթ նախատեսված չէ: Նախագծի 1-ին կետում խոսքը գնում ընկերության կողմից տեղաբաշխված՝ պետությանը պատկանող համապատասխան բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց ընկերության կողմից գույքով վճարման մասին, այլ ոչ թե գույքի օտարման մասին: Այս առումով նախագծի, ինչպես նաև նախագծի հավելվածի վերնագրերն և նախագծի բովանդակությունն անհրաժեշտ է համապատասխանեցնել միմյանց` նկատի ունենալով «Իրավական ակտերի մասին» ՀՀ օրենքի 40-րդ հոդվածի դրույթները:
	Որոշման և հավելվածի վերնագրերը խմբագրվել են:

	
	2. Նախագծի 3-րդ կետով նախատեսվում է Հայաuտանի Հանրապետության կողմից ձեռք բերված՝ սույն որոշման 1-ին կետում նշված գույքն ամրացնել  «Հայաստանի Հանրապետության բնապահպանության նախարարության աշխատակազմ» պետական կառավարչական հիմնարկին, մինչդեռ նախագծի վերնագրում որևէ դրույթներ այդ մասին նախատեսված չեն: Այդ առումով նախագծի վերնագրում անհրաժեշտ է նախատեսել դրույթներ գույք ամրացնելու մասին` նկատի ունենալով նախագծի 3-րդ կետի և «Իրավական ակտերի մասին» ՀՀ օրենքի 40-րդ հոդվածի պահանջները:
	Ընդունվել է:

	
	3. Նախագծի 5-րդ և 6-րդ կետերում անհրաժեշտ է հստակ նշել, թե սույն որոշման ուժի մեջ մտնելուց հետո ինչ ժամկետում պետք է կատարվեն հիշյալ կետերում նշված գործողությունները:
	Ընդունվել է:

	
	4. Նախագծի 6-րդ կետում «փոփոխումը» բառն անհրաժեշտ է փոխարինել «նվազեցումը» բառով` նկատի ունենալով նախագծի դրույթները: Նույն կետում «Հայաստանի Հանրապետության օրենսդրությամբ» բառերն անհրաժեշտ է փոխարինել «օրենքով» բառով` նկատի ունենալով  «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի դրույթները:
	Ընդունվել է:

	
	5. Նախագծի 7-րդ կետում «գրանցման ծախսերը» բառերից առաջ անհրաժեշտ է լրացնել «պետական» բառը` նկատի ունենալով  «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» և «Գույքի նկատմամբ իրավունքների պետական գրանցման մասին» ՀՀ օրենքների դրույթները:
	Ընդունվել է:

	
	6. Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է, որոշման նախագիծը համաձայնեցվել է շահագրգիռ մարմինների հետ:


	

